КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса экономическöй сöвет йылысь" 
2006 во июнь 30 лунся 167 №-а да "Коми Республикаса экономическöй сöвет бердын вöр-ваöн вöдитчöм да экология кузя ведомствокостса комиссия йылысь" 2006 во сентябр 5 лунся 225 №-а Коми Республикаса Правительстволöн шуöмъясö
 вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмö татшöм вежсьöмъяс:
1) Коми Республикаса экономическöй сöвет йылысь положениеын, мый вынсьöдöма шуöмöн (2 №-а содтöд):

8 пунктса "и" подпунктын "экологическöй безопасносьт" кывъяс вежны "вöр-ва видзан законодательствоö кутчысьöм" кывъясöн;
2) Коми Республикаса экономическöй сöвет бердын ведомствокостса комиссияяс да сійö комиссияяслысь удж котыртöм да организационно-техническöя могмöдöм вöсна кывкутысьяс лыддьöгын, мый вынсьöдöма шуöмöн (3 №-а содтöд):
8 позицияса 2 графаын "экология" кыв вежны "вöр-ва видзан законодательствоö кутчысьöм" кывъясöн.

2. Пыртны "Коми Республикаса экономическöй сöвет бердын вöр-ваöн вöдитчöм да экология кузя ведомствокостса комиссия йылысь" Коми Республикаса Правительстволöн 2006 во сентябр 5 лунся 225 №-а шуöмö татшöм вежсьöмъяс:
1) шуöмлöн нимын, водзкывйын да текст кузя "экология" кыв вежны "вöр-ва законодательствоö кутчысьöм" кывъясöн;

2) Коми Республикаса экономическöй сöвет бердын вöр-ваöн вöдитчöм да экология кузя ведомствокостса комиссияö пырысьясöс, мый вынсьöдöма шуöмöн (1 №-а содтöд), гижны тайö шуöм дорö 1 №-а содтöд  серти;

3) Коми Республикаса экономическöй сöвет бердын вöр-ваöн вöдитчöм да экология кузя ведомствокостса комиссиялöн уджалан регламент, мый вынсьöдöма шуöмöн (2 №-а содтöд), гижны тайö шуöм дорö 2 №-а содтöд серти.

3. Тайö шуöмыс вынсялö сійöс кырымалан лунсянь.

Коми Республикаса Юралысь                                                              В.Торлопов

Сыктывкар

2008 вося июнь 3 лун

142 №
Коми Республикаса Правительстволöн

2008 во июнь 3 лунся
142 № шуöм дорö
1 №-а СОДТÖД

"ВЫНСЬÖДÖМА

Коми Республикаса Правительстволöн

2006 во сентябр 5 лунся
225 №-а шуöмöн
(1 №-а содтöд)

Коми Республикаса экономическöй сöвет бердын 
вöр-ваöн вöдитчöм да вöр-ва видзан законодательствоö кутчысьöм кузя 

ведомстокостса комиссияö 
ПЫРЫСЬЯС
	Орда П.А.
	- Коми Республикаса Юралысьöс Медводдза вежысь (Комиссияса веськöдлысь)

	Гайзер В.М.
	- Коми Республикаса Юралысьöс вежысь – Коми Республикалöн сьöм овмöсса министр (Комиссияса веськöдлысьöс вежысь)

	Самойлов Е.А.
	- Россия Федерацияса Федеральнöй Собраниелöн Государственнöй Думаса депутат (Комиссияса веськöдлысьöс вежысь) (сёрнитчöмöн)

	Богод А.В.
	- Россия Федерацияса Федеральнöй Собраниелöн Государственнöй Думаса депутат Е.А. Самойловлöн отсасьысь (Комиссияса кывкутысь секретар) (сёрнитчöмöн)

	Агарков А.В.
	- Технологическöй да экологическöй дöзьöр кузя Печора регионкостса веськöдланінöн юрнуöдысь (сёрнитчöмöн)

	Боровинских А.П.
	- Коми Республикаса вöр-ва озырлун да гöгöртас видзöм кузя министр

	Герасимов Н.Н.
	- Коми Республикалöн промышленносьтса да энергетикаса министр

	Глушкова Л.И.
	- Коми Республикаын Ньöбасьысьлысь правояс да мортлысь бур олöм доръян юкöнын дöзьöр кузя федеральнöй службалöн веськöдланінса юрнуöдысь (сёрнитчöм серти)

	Гнедых А.В.
	- Федеральнöй вот службаöн Коми Республика кузя веськöдланінса юрнуöдысь (сёрнитчöмöн)

	Ерёмченко В.И.
	- Коми Республикалöн пытшкöсса делöяс кузя министр (сёрнитчöмöн)

	Нуйкин А.Ф.
	- Коми Республикаса войтырöс доръян да виччысьтöмторъясысь видзан комитетса веськöдлысь

	Обухов В.Д.
	- Коми Республикалöн вöр комитетса юрнуöдысь

	Попов А.Н.
	- Коми Республикаын Вöр-ваöн вöдитчан юкöнын дöзьöр кузя федеральнöй службалöн веськöдланінса юрнуöдысь (сёрнитчöм серти)

	Сегаль А.З.
	- Коми Республикаын му пытшкöсöн вöдитчöм кузя веськöдланінса начальник (сёрнитчöм серти)

	Стукалов И.Е.
	- Коми Республикаса экономика сöвмöдöм кузя министр

	Чечёткин С.Л.
	- Коми Республикалöн видз-му овмöс да сёян-юан кузя министр 

	Мануйло О.Л.
	- Коми Республика кузя Россияса ВЛМ медшöр веськöдланінса начальник (сёрнитчöмöн).

	_________________________".


Коми Республикаса Правительстволöн

2008 во июнь 3 лунся
142 № шуöм дорö
2 №-а СОДТÖД

"ВЫНСЬÖДÖМА

Коми Республикаса Правительстволöн

2006 во сентябр 5 лунся
225 №-а шуöмöн
(2 №-а содтöд)

Коми Республикаса экономическöй сöвет бердын вöр-ваöн вöдитчöм 

да вöр-ва видзан законодательствоö кутчысьöм кузя 

ведомствокостса комиссиялöн уджалан

РЕГЛАМЕНТ
I. Панас

1. Коми Республикаса экономическöй сöвет бердын вöр-ваöн вöдитчöм да вöр-ва видзан законодательствоö кутчысьöм кузя  ведомствокостса комиссия (водзö – Комиссия) котыртöма сы могысь, медым лöсьöдны Коми Республикаса министерствояслысь да олöмö пöртысь мукöд органлысь öтсöгласа удж да Коми Республикаын вöр-ваöн вöдитчöм да вöр-ва видзан законодательствоö кутчысьöм юкöнын государственнöй политика олöмö пöртöм кузя вöзйöмъяс дасьтöм могысь.
2. Аслас уджын Комиссия кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö, Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö, а сідзжö тайö Регламентö.
3. Комиссия уджалö öтув Коми Республикаса олöмö пöртысь власьт органъяскöд, Коми Республикаса государственнöй органъяскöд, Коми Республика мутасын олöмö пöртысь федеральнöй власьт органъяслöн мутас органъяскöд, меставывса асвеськöдлан органъяскöд, научнöй да мукöд организациякöд.
II. Комиссиялöн могъяс
4. Комиссиялöн медшöр могъяс:

1) дасьтыны Коми Республикаын вöр-ваöн вöдитчöм да вöр-ва видзан законодательствоö кутчысьöм юкöнын государственнöй политика лöсьöдöм да олöмö пöртöм кузя вöзйöмъяс;

2) видлавны Коми Республикаын вöр-ва видзан законодательстволöн корöмъяслы кутчысьöмкöд йитчöм юалöмъяс;

3) котыртны законодательствоöн урчитöм пöрадок серти Коми Республикаса олöмö пöртысь власьт органъяскöд, Коми Республика мутасын олöмö пöртысь федеральнöй власьт органъяслöн мутас органъяскöд, меставывса асвеськöдлан органъяскöд, научнöй да мукöд организациякöд вöр-ва видзан законодательствоö кутчысьöмкöд йитчöм юалöмъяс кузя öтув удж;
4) дасьтыны вöр-ваöн вöдитчан юкöнын нормативнöй правовöй подув бурмöдöм кузя вöзйöмъяс;

5) Комиссия котыртöмлöн могъяслы лöсялан мукöд мог.

III. Комиссиялысь удж котыртöм
5. Комиссияö пырöны веськöдлысь, веськöдлысьöс вежысьяс, кывкутысь секретар да Комиссияса членъяс. Комиссияö пырысьясöс вынсьöдö да вежлалö Коми Республикаса Правительство.

Сёрнитчöм серти Комиссияö вермöны пыртны Коми Республика мутасын олöмö пöртысь федеральнöй власьт органъяслöн мутас органъясöс петкöдлысьяс.
6. Комиссия уджалö пыр подув вылын уджалан план серти, мый примитсьö Комиссиялöн заседание вылын да вынсьöдсьö сылöн веськöдлысьöн.
7. Комиссиялöн уджöн юрнуöдö веськöдлысь, а сійö кö абу, сылöн тшöктöм серти – сійöс вежысьяс пиысь öтиыс.

Комиссияса веськöдлысь:

вынсьöдö Комиссиялысь уджалан план, нуöдö Комиссиялысь заседаниеяс, видзöдö Комиссиялысь примитöм решениеяс да Комиссиялысь вынсьöдöм уджалан планъяс олöмö пöртöм бöрся;

лöсьöдö Комиссиялöн заседаниелысь сёрнитантор Комиссияö пырысьяслысь вöзйöмъяс тöд вылö босьтöмöн;

котыртö индöм ногöн Комиссия да Коми Республикаса олöмö пöртысь власьт органъяс, Коми Республикаса государственнöй органъяс, Коми Республика мутасын олöмö пöртысь федеральнöй власьт органъяслöн мутас органъяс, меставывса асвеськöдлан органъяс, научнöй да мукöд организация костын öтув удж;

кырымалö Комиссиялöн заседаниеяслысь сёрнигижöдъяс.

8. Комиссияса кывкутысь секретар:

оформитö Комиссиялöн заседаниеяслысь сёрнитанторъяс, нуöдö Комиссиялöн заседаниеяслысь сёрнигижöдъяс да оформитö найöс;

видзö да обработайтö Комиссиялысь документъяс.

9. Комиссияö пырысьяс участвуйтöны сылöн уджын общественнöй подув вылын.
Комиссияö пырысьяс сетöны Комиссияса уджалан план, Комиссияса заседаниеяслöн сёрнитанторъяс да юалöмъяс видлалан пöрадок кузя вöзйöмъяс, участвуйтöны Комиссиялöн заседаниеяс кежлö материалъяс, а сідзжö решение балаяс дасьтöмын.
10. Комиссиясö организационно-техническöя могмöдö Коми Республикаса вöр-ва озырлун да гöгöртас видзан министерство.
IV. Комиссиялöн уджалан пöрадок
11. Комиссиялöн уджын организационнöй формаöн лоöны заседаниеяс.
Комиссиялöн заседаниеяс нуöдсьöны колана дырйи, но кварталнас öтчыдысь оз этшаджык.
Комиссиялöн заседаниеын сёрнитанторсö лöсьöдö сылöн веськöдлысь Комиссияö пырысьяслысь вöзйöмъяс тöд вылö босьтöмöн. Колана документъяс да материалъяс сетсьöны Комиссияса секретарлы заседание нуöдан лунöдз вит лунысь оз сёрöнджык.

Заседание йылысь юöртö Комиссияö пырысьясöс став колана документ да материал сетöмöн Комиссияса секретар заседание нуöдан лунöдз кык лунысь оз сёрöнджык.

Комиссиялöн заседание лыддьыссьö правомочнöйöн, сэні кö пырысьяс лыдысь джынсьыс унджыкöн.

Комиссиялысь заседаниеяс нуöдö Комиссияса веськöдлысь, сійö кö абу, сылöн тшöктöм серти – веськöдлысьöс вежысьяс пиысь öти.

12. Комиссиялöн решениеяс примитсьöны заседание вылын вöлысь членъяс пиысь унджык гöлöс серти. Öтмында гöлöс дырйи вына гöлöс правоыс сетсьö Комиссияса заседаниеын веськöдлысьлы.
13. Комиссиялöн решениеяс оформитсьöны сёрнигижöдъясö, мый кырымалö Комиссияса веськöдлысь либö сійöс вежысь, коді веськöдлö  Комиссиялöн заседание вылын.
Сёрнигижöдсö оформитö Комиссияса секретар заседание бöрын куим лунысь оз сёрöнджык да заседание нуöдан лунсянь сизим календарнöй лунöн сетö колана Коми Республикаса олöмö пöртысь власьт органъяслы, Коми Республикаса государственнöй власьт органъяслы, Коми Республика мутасын олöмö пöртысь федеральнöй власьт органъяслöн мутас органъяслы, меставывса асвеськöдлан органъяслы, научнöй да мукöд организациялы.
Коланлун серти Комиссиялöн решениеяс пöртсьöны олöмö Коми Республикаса Правительстволöн решение балаясöн, мыйяс индöм ногöн сетсьöны Коми Республикаса Правительстволы видлалöм могысь.

14. Комиссиялöн заседаниеясын видлавны колана юалöмъясöн водзвыв тöдмасьöм, анализируйтöм могысь вермасны котыртсьыны экспертнöй да уджалан группаяс Коми Республикаса министерствояс да олöмö пöртысь власьт мукöд орган, Коми Республика мутасын олöмö пöртысь федеральнöй власьт органъяслöн мутас органъяс, меставывса асвеськöдлан органъяс, научнöй да мукöд организация петкöдлысьясöс сэні уджавны индöм ногöн корöмöн. Экспертнöй да уджалан группаясö пырысьясöс да налысь уджаланногсö урчитö Комиссия.
15. Комиссиялöн сылы индöм могъяс олöмö пöртöм вылö эм право индöм ногöн корны да босьтны Коми Республикаса олöмö пöртысь власьт органъяслысь, Коми Республикаса государственнöй органъяслысь, Коми Республика мутасын олöмö пöртысь федеральнöй власьт органъяслöн мутас органъяслысь, меставывса асвеськöдлан органъяслысь, научнöй да мукöд организациялысь Комиссиялöн уджлы колана юöр да материалъяс.".
Вуджöдіс Кузнецова Н.А., 9 375 пас

